
+POMHA)'BOH
ČASOPIS EVANGELSKIdi SERBOW

Budyšin, junij 1981 Lĕtnik 32

Cyrkwinski dźeń 1978 we Wojerecach: Bohosłowc Jan Malink rĕči k wo- 
sadnym. Přińdźće tež lĕtsa na tuton dźeńl

6. čisło • ISSN 0032-4132

Serbski ewangelski 
cyrkwinski dźeń 1981

Lubi Serbja!
My smy hižom nĕkotre razy pře- 

prosyli. Nĕtk je tak daloko, zo može 
so hišće ton mĕsac naš woblubowany 
zjĕzd wotmĕwać!

S o b o t u , 27. junija, so zeńdu na 
farje w Chwaćicach w 15.00 hodź. 
wšitcy sobudźĕłaćerjo a druzy zajim- 
cy. Knjez Franc Šĕn budźe nam před- 
nośować wo Oće Wićazu, profesorje 
w Stollbergu. Won bĕ tež sobudźĕla- 
ćer w našej starej ewangelskej pro- 
tyce, w „Předźenaku“ a w našim 
časopisu „Pomhaj Boh“ do wojny a 
po njej, jako bĕše so znowa zatožił.

Ota Wićaz je nam tež na Serbskim 
cyrkwinskim dnju w Klukšu 1961 
přednošował.

Dale chcemy na tutym popołdnišim 
zeńdźenju spominać na wyšeho fara- 
rja Zarjeńka, wosadneho duchowne- 
ho w Chwaćicach a nawjedowarja 
serbskeho seminara. K tomu widźimy 
w tutym čisle jara zajimawy wobraz.

N j e d ž e l u ,  28. junija, budźe w
9.00 hodź. Boža słužba. Štož njepřiń- 
dźe na druhe wašnje, ma dobry zwisk 
z busom z Budyšina a tež popołdnju 
zaso wroćo. Na kemšach prĕduje 
knjez farar Siegfried Ałbert. Dźĕći 
možeja so sobu přinjesć. Wo nje stara 
so pomocnica.

Po kemšach je připołdniša přestaw- 
ka na zwučene wašnje pod nawjedo- 
wanjom knjeza Grofy z Chasowa, 
mĕstopředsydy Wubĕrka. Jĕsć dyrbi- 
my w skupinach na farje. Bohužeł 
njeje tam žadyn hosćenc wotewrjeny 
ani kulturny dom kaž loni w Buke- 
cach, tak zo njezmĕjemy „wosobny 
wobjed“. My dyrbimy so spokojić z 
ćopłej kołbasku. Štož so boji, zo nje- 
može so nasyćić, može sej pomazku 
sobu přinjesć. Wĕzo dostanjeće tam 
nĕšto k piću a wosebje tež kofej a 
tykanc z Jeremiascc pjekarnje z Wuł- 
keje Dubrawy.

W 14.00 hodź. steji hłowna a skonč- 
na zhromadźizna pod hesłom: „Cyr- 
kej — to smy my!“ K tomu porĕča 
wosadny duchowny Chwaćic Englert, 
farar Cyril Pjech, knjezaj Radomĕr 
Wićaz a Mato Nowak, wobaj z Drjež- 
dźan, a serbski superintendent n. 
wotp. Wirth. Zarjadowanje budźe 
hudźbnje wobrubjene.

„Cyrkej — to smy my!“ Ałe Knjez 
cyrkwje je a wostanje Jĕzus Chry- 
stu. Won žohnuj naše předewzaće!

Gerat Lazar

Hrono za junij:

Knjez daw a moc swojemu 
ludej, Knjez žohnuje swoj lud
z  m ĕrom . (Psalm 29,11)

Naše mysle so drje při čitanju tu- 
toho słowa hnydom ze słowom mĕr 
zabĕraja. Wšitcy za mĕrom žedźimy. 
Mnozy so wo mĕr procuja, haj samo 
za mĕr wojuja. A  w  božich kaznjach 
čitamy: „Ty  njesmĕš morić.“ Po mo- 
jim  mĕnjenju wopřija to tež morje- 
nje we wojnje. Potajkim sebi tež 
Boh wot nas žada, zo bychmy so za 
mĕr zasadźili. Njemožemy so tomu 
wuwinyć. Tež zo mamy w  na- 
šim kraju hižo přez 35 lĕt mĕr, pře- 
ćiwo tomu -žadyn argument njeje. 
Wĕzo mamy jara dźakowni być, zo1 
je so nam mĕr wuchował. A le  nima- 
my so tež sobu procować, zo by so w  
druhich končinach swĕta mĕr zdźer- 
žał abo zo by tam, hdźež su wojowa- 
nja, zaso k mĕrej přišło? Nic jenož 
tohodla, dokelž može přez wojnu w  
nĕkajkej končinje swĕta lochko k no- 
wej swĕtowej wojn je přińć, ale do- 
kelž mamy po bćžej woli druheho 
iubować kaž sami sebje.

Najebać wšu procu w o mĕr n jeje 
na swĕće mĕr. Skoro wšĕdnje čita- 
my w  nowinach wo wojnach abo na 
wojnu podobnych rozestajenjach. 
Runje w  tutych dnjaeh, w  kotrychž 
to pisam, čitach wo tym, zo njeje 
hišće mjez Irakom a Iranom mĕr, 
zo su rozestajenja m jez Izraelom a 
Libanonom a druhe rozkory. To pak 
tež rĕka, zo so stajnje dale broni. Tak 
su na přikład w  lĕtach 1945 do 1978

nĕkak 6 bilionow dollarow so za bro- 
njenje wudali (6 bilionow, to je 6 z 12 
nulemi!). A  w  zašłym lĕće je  so telko 
za bronjenje wudało, zo by so za to 
600 000 šulow za 400 mil. dźĕći abo 
60 mil. bydlenjow za 300 mil. ludźi 
twarić mohło. Tute šule a bydlenja 
so jara nuznje trjebaja. W jele dźĕći 
njemoža tež dźensa hišće do šule 
chodźić, a w e wulkich mĕstach za- 
padnych krajow, Ameriki a A frik i 
su tojšto ludźi w  barakach žiwe.

A le  hač može to so woprawdźe 
přemĕnić? Přińdźe jonu čas, hdyž 
bronjow w jace njebudźe, hdyž wo- 
prawdźe mĕr na zemi knježi?

Lochko wšak to so njedocpĕje. Čło- 
w jek je  po mĕnjenju biblije hrĕšny 
čłowjek, kiž so njespyta jenož přeči- 
w o Bohu zbĕhnyć, kaž hižo 1. Mojz. 
3 čitamy, ale tež přećiwo bratrej 
(Kain přećiwo Abelej). A le  hač je 
woprawdźe njemožne, mĕr na zemi 
docpĕć? Ja dyrbju wuznać, zo na 
tym dwĕluju, zo dyrbja našeho hrĕš- 
neho wiašnja dla wojny na swĕće być. 
Znajmjeńša pak mamy so wo mĕr 
procować.

Čitamy nĕtkle hišće jonu naše hro- 
no, spoznajemy, zo wone wšak wo 
mĕrje rĕči, ale nic w o tym, zo my mĕr 
docpĕjemy:
Knjez dawa moc swojemu ludej, 
Knjez žohnuje swoj lud z mĕrom.
To nam praji, zo- tež potom, hdyž by 
so niam poradźiło, mĕr na swĕće zwĕ- 
sćić, to n jeje naša zasłužba abo za- 
słužba nĕkajkeho čłowjeka, ale zo je 
naš Knjez to činił. W jele wot toho1, 
štož jako našji zasłužbu wobhlada- 
my, „dźe přez našej ruce, je dar pak 
wot Boha“ . Abo kaž w  našim hronje



rĕka: „Knjez dawa moc swojemu
ludej.“

Ja pak při čitanju tutoho słowa 
hišće na druhi mĕr myslu. Njeńdźe 
tu jenož wo mĕr na swĕće, tak wažny 
kaž won tež je, ale tež wo mĕr 
z Bohom. Tuton mĕr z Bohom nje- 
možemy sebi sami wudobyć ani přez 
našu procu dostać. Wša proca je w  
tutym nastupanju podarmo. A le  tež 
tu płaći: „Knjez žohnuje swoj lud 
z mĕrom.“ Za nas jĕ to hišće jasnišo 
spoznać hać za čas, w  kotrymž je 
tuton psalm nastał. Znajemy tola Jĕ- 
zusa Chrystusa a wšitko, stož je  won, 
kiž je sam Boži Syn, nam wot Boha 
přinjesł, mjez druhim tež mĕr z Bo- 
hom. „M y mamy pokoj z Bohom, 
přez našeho Knjeza Jĕzusa Chry- 
stusa" (Rom. 5,1).

Zjim ajo to, štož smy sebi rozpomi- 
nali, možemy prajić: Knjez so nam 
hnadnje přichili, dokelž nam moc 
dawa a nas z mĕrom žohnuje. Zo so to 
njej jenož w  zašłosći stało, ale zo 
so to tež džensa a w  přichodźe sta- 
nje, wo to prosymy našeho Boha.

Albert

Bratrej superintendentej 
Wirthej k sydom dźesaćinam

Haj, to so njeda zaprĕć: Naš dołho- 
lĕtny serbski superintendent a re- 
daktor našeho „Pomhaj Boh“ swjeći 
26. junija swoje sydomdźesaćiny. 
Skoro koždy z čitarjow našeho časo- 
pisa jeho znaje, a lĕdma nĕchton 
drje budźe mjez nami, kotryž njeby 
z nim jonu porĕčał. Wšak je  naš ju- 
bilar na serbskich kemšach, na cyrk- 
winskich dnjach a na kubłanskich

Serbski postrow při zapoka- 
zanju noweho serbskeho 
fararja w  Budyšinie
(5. apryla 1981 w  Michałskej cyřkwi)

„Wjeselće so z Jeruzalemom a zra- 
dujće so z nim wšitcy, kotřiž sće pře 
njo žarowali." Jez. 66, 10

Lube serbske sotry, lubi serbscy 
bratřa w  Chrystusu!

Luby bratře A lberto!“
„Jeruzalem“ je nowozakonskemu 

Božemu ludej symbol za cyrkej. Wĕzo 
možemy druhdy pře njo žarować. 
Njerĕčmy pak dźensa wo tym, ale 
wjeselmy so z tutej cyrkwju, z M i- 
chałskej wosadu, zo je zaso noweho 
fararja dostała! To njeje wšudźom 
tak, hdźež ma wosada w jace farskich 
mĕstnow, zo su wšitke wobsadźene. 
Tuta wosada ma tute zbožo, tuto w je- 
selo! A  my so sobu zradujemy!

M y pak njechamy „Jeruzalem“ je- 
nož symbolisce wukładować, ale 
chcemy dźensa spominać na histori- 
ske mĕsto w  času prĕnjeho křesćan- 
stwa tam. Přetož w  jednym bĕ Jeru- 
zalemska wosada runa Michałskej a 
tež druhim wosadam we Łužicy: Wo- 
na bĕ dwurĕčna. Najwjetši dźĕl rĕ- 
češe po aramejsku, mjeńši dźĕl pak 
po grjeksku. To bĕchu ći, k iž bĕchu 
so z diaspory, z wukraja pozdźišo w 
Jeruzalemje zasydlili a bĕchu so ke 
Chrystusej wobroćili.

Jich maćeršćina pak bĕše grjekska

dnjach přeco za koždeho dobre sło- 
wo mĕł a to tež dźensa hišće ma. Při 
tym so přeco zaso wulka lubosč na- 
šeho jubilara k Serbstwu pokaza; 
zwjazana z wosebitej kmanosću du- 
šepastyrstwa. Won je mnohim radźił 
a pomhał. Kak sym to wosobinsce 
dožiwił, to chcu tu skrotka naspom- 
nić:

Wosobinsce sym jeho zeznał, hdyž 
bĕch na Serbskej wyšej šuli w  Budy- 
šinje. Farar Wirth (superintendent 
won tehdom hišče njebĕše) z Njeswa- 
čidła hromadźeše nas šulerjow k na- 
božinje w  serbskej rĕči. Njebĕchmy 
wulka ličba, a tola přińdźe won koždy 
tydźeń k nam. Won to tež bĕše, kiž 
so mje wopraša, hač njebych chcył 
teologiju studować. Poprawom bĕch 
so hižo za druhi studij rozsudźił. A le 
potom tola spoznach, zo je to boži 
hłos, a so za teologiju rozsudźich. Tež 
za čas studijow so poćahi k bratrej 
Wirthej njeroztorhnychu. Dwojce so 
wobdźĕlich na serbskim seminarje, 
kiž so w  Njeswačidle w  prozdninach 
za studentow zarjadowachu — wĕzo 
wot bratra Wirtha. W  Njeswačidle 
sym tež swoje prĕnje prĕdowanje pod 
dohladom sup. Wirtha dźeržał. A  
hdyž so moje wukubłanje w  prĕdar- 
skim seminarje w  Liickendorfje ke 
koncej bližeše, bĕ to zaso naš super- 
intendent Wirth, kiž so za to postara, 
zo přińdu do Łužicy. Nĕtko mĕjach 
možnosć, jeho w  kruhu zastojnskich 
bratrow dožiwić. Při tym pytnych 
přeco zaso, kak jara jemu prawe 
cyrkwinske zastaranje našich ewan- 
gelskich Serbow na wutrobje ležeše. 
A  štož sebi wosebje wažu; byrnjež 
bĕše naš předstajeny, čuješe so tola 
jako naš bratr.

rĕč. A  koždy wisa na maćernej rĕči. 
Na tajke wašnje nastachu wĕste pro- 
blemy a ćeže w  prĕnjej Jeruzalem- 
skej wosadźe.

Woni sej tehdom tam z tym pom- 
hachu, zo grjekscy rĕčacych sobu- 
dźĕłaćerjow wuzwolichu za tamnu 
mjeńšinu we wosadźe, mjenujcy sy- 
dom diakonow, wo kotrychž Japoštoł- 
ske skutki rozprawjeja.

Tak trjebamy tež dźensa hišće w  
našich dwurĕčnych wosadach serb- 
skich fararjow, kajkichž Michałska 
wosada stajnje mĕješe. Posledni bĕše 
farar Pawoł Albert. My chcemy jemu 
za jeho słužbu tu a za wšitke dalše 
zasłužby, kotrež njecham wšĕ w  jed- 
notliwym mjenować — krasnje pono- 
wjena Michałska cyrkej je sama do- 
pokaz dosć za to! — wutrobnje dźa- 
kować.

A  nĕtko so wjeselimy z Michałskej 
wosadu, zo je we wosobje fararja 
Siegfrieda Alberta noweho serbskeho 
fararja dostała a z nim toho, kiž 
nĕtko nadawki serbskeje superinten- 
dentury dokonja.

Jeho chcu w  pijenje Serbskeho 
ewangelskeho cyrkwinskeho dnja, 
haj w  mjenje wšitkich Serbow na- 
najwutrobnišo postrowić.

Njech Boh jeho wosobu, jeho swoj- 
bu a jeho dwojake zastojnstwo žoh- 
nuje! Hamjeń.

Gerat Lazar

Hdyž so čas bližeše, na kotrymž 
dyrbješe staroby dla tež zastojnstwo 
serbskeho superintendenta do dru- 
hich rukow połožić, bĕše jeho lubosć 
k ewangelskim Serbam znowa woči- 
widna. Kak so won za to zasadźowa- 
še, zo by so na nĕkajke wašnje jeho 
dotalne dźĕło dale wjedło! A  hišće 
dźensa prĕduje won skoro koždu nje- 
dźelu na serbskich kemšach.

Nĕtko swjeći won potajkim swoje 
sydomdźesaćiny. Přeju jemu w mje- 
nje Serbskeho wosadneho zwjazka a 
jeho Wubĕrka, w  mjenje Serbskeho 
farskeho konwenta a w  mjenje Serb- 
skeje superintendentury dale bože 
bohate žohnowanje, wosebje strowosć 
a čiłosć a hišće mnohe lĕta skutko- 
wanja w  serbskich wosadach.

Albert

Budyšinkska a Poršičanska 
wosada

Najprjedy nĕkotre „suche ličby“ z 
Budyšinka: W  lĕće 1980 mĕjachmy 
5 křćenjow małych dźĕći we wosebi- 
tych křćeńskich božich słužbach. K  
tomu přińdźetej dwĕ dźĕsći w  druhi- 
maj wosadomaj. Konfirmandaj bĕštaj 
dwaj (holc a holca), dwĕ cyrkwinskej 
wĕrowani a 9 cyrkwinskich pohrje- 
bow.

W cyrkwi w  Budyšinku je blisko 
pišćelow pod sewjernej łubju drje- 
w jany stołp z lĕtowej ličbu 1680. To 
zawjedźe nĕkoho, z wulkimi pismika- 
mi na wrota kĕrchowa napisać: „300 
lĕt cyrkej w  Budyšinku!" Wĕzo je 
naša cyrkej starša. Po „Nowej sak- 
skej cyrkwinskej galeriji" bĕ wona 
jonu „dźowka“ -filiala katolskeje 
cyrkwje swj. Mikławša w  Budyšinje. 
Dźensniša cyrkej natwari so 1602 abo 
1603. Nutřkowne wuhotowanje — wĕ- 
nowanje swojby z Nostitz —, wołtar 
je z lĕta 1675, patronatne lože a dupy 
noša lĕtoličby wokoło 16^6 hač do 
1678.

A le  stary drjewjany stołp z lĕta 
1680 zdawa so nĕkotremu ze swojimi 
kulowatymi 300 lĕtami bole sympa- 
tiski hač spominanje na Augsburg- 
ske wuznaće 1530—1580!

Słowo „stołp“ dawa mje myslić na 
słowo swj. Pawoła (1. Tim. 3, 15), 
hdźež so cyrkej „dom boži, cyrkej 
žiweho Boha, stołp a zakład wĕrno- 
sće“ mjenuje.



I
Namakach tež w  zbĕrce starych 

modlitwow jednu, kotraž pochadźa 
drje wot Ignacija z Loyola: „Bych 
chcy}, zo bych mohł być mały stołp, 
moj BOZO, kotryž nĕšto za Tebje ze- 
pĕra, wšojedne, što. Stołp, škropawy 
a njećesany a w  pozadku stejo, hdyž 
by to tak twoja wola była, ale tola 
wužitk za tebje! W jednym nastupa- 
nju znajmjeńša možu tajki stołp być: 
Twoje zajimy w  cyłym swĕće su nam 
doporučene, zo bychmy je podpĕrali 
— z našimi modlitwami. Dopomni 
mje, Knježe, stajnje na to, zo sym 
zamołwity a zo so chutnje modlu za 
tych, kotřiž su mi dowĕrjeni abo ko- 
třiž na nĕkajke wašnje pod mojim 
wliwom steja ..

A  tu hišće ličby za Poršicy: 1980 
mĕjachmy tam 11 křćeni, 8 konfir- 
mandow a 5 wĕrowani. Cyrkwinskich 
pohrjebnych swjatočnosćow mĕjach- 
my 22, a to 16 pohrjebow a 6 popjel- 
nicow. Swjećachmy je w  předjutrow- 
nej nadžiji! Johannes Poetzsch

Drahom iraTenglerovd 50 lĕt
Fararka Čĕskosłowakskeje husit- 

skeje cyrkwje Drahomi'ra Tenglerova 
rodž. Soukupova možeše 22. 4. 1981 
swoje 50. narodniny swjećić. Sotra 
Tenglerova znaje so z nami Serbami 
nĕtko přez wjace hač 20 lĕt. Husto je 
na našich Serbskich cyrkwinskich 
dnjach była jako zastupjerka swojeje 
cyrkwje a nas postrowiła w  mjenje 
patriarcha dra. Novaka. W jełe je  wo 
nas na lube wašnje pisała w  čĕskich 
nowinach a je často w  swojej wosa- 
dže w  Brandysu njedaloko Prahi a 
w druhich wosadach ze swĕtłowobra- 
zami wo serbskej Łužicy přednošo- 
wała a tak budźiła zajim za nas mjez 
swojim ludom. Za tajku swĕrnu lu- 
bosć smy jej wutrobnje dźakowni.

Česćenej, lubej jubilarce přejemy 
čiłosć a strowosć a bože bohate žoh- 
nowanje za jejne duchownske dźĕło 
a wulke nadawki, kotrež ma nimo 
wosadneho zastojnstwa wukonjeć w 
Praze we wobłuku swojeje cyłeje 
cyrkwje. • G. W.

Nalĕtnja synoda 1981 w 
Drježdźanach

Lĕtuša nalĕtnja synoda njemĕješe 
žadnu wosebitu temu, kaž je to hewak 
z wašnjom. Chcychu mĕć dosć časa, 
zo by so mohło wo planowanej „Zjed- 
noćenej ewangelskej cyrkwi" wob- 
šĕrnje diskutować.

Wot lĕta 1979 Je so wo tutym pro- 
jekće w jele rĕčało, druhdy tež skerje 
roz-rĕčało. Optimisća chcychu Zjed- 
noćenu cyrkej hižo 1981 hotowu mĕć. 
Zamĕr, kiž ma so z tym docpĕć, leži 
drje po dźensnišim stawje wĕcow hi- 
šće nĕkotre lĕta před nami.

Dotal je zhromadna přihotowanska 
skupina nowy porjad zwjazka wu- 
dźĕłała. K  tomu da nĕtko kožda z 8 
sobustawskich cyrkwjow swoje mĕ- 
njenje.

Sakska krajna cyrkej by rady syno- 
dalny element skrućiła a wolbne pe- 
riody Wot nĕtko (pola Zwjazka ewan- 
gelskich cyrkwjow, kiž podla Zjedno- 
ćeneje Lutherskeje cyrkwje — V ELK  
— a Cyrkwje unije — EKU hižo wob- 
steji — mamy potajkim we wokomiku 
tři zw jazk i! — přisp. red.) 4 na 6 lĕt 
powyšiła. Su tež rozdźĕle w  zestaje- 
nju synodow. W Sakskej na přikład 
njeje biskop sobustaw synody, w  dru- 
hich krajnych cyrkwjow pak won 
zdźĕla je.

Rozdźĕlne mĕnjenja wobsteja hišće 
tež wo tym, kak syłnje mĕli VELK - 
a EKU-cyrkwje w  nowej synodźe za- 
stupjene być. W  dotalnej zwjazkowej 
synodźe maja EKU-cyrkwje (3 milio- 
ny) 56 %  a 3 lutherske cyrkwje (4 mi- 
liony sobustawow) jenož 44 %  syno- 
dalow. Wĕzo přejemy sej zastupni- 
stwo 50 k 50.

Po tutym kole jednanjow budźe so 
prajić moc, zo je twar w  hrubym do- 
twarjeny. Hač do doskončneho zhoto- 
w jenja so w  organizaciji a strukturje 
hišće mnoho přemĕni. Wostanje pak 
federatiwne (zwjazkowe) zhroma- 
dźenstwo cyrkwjow. Wšitke 8 cyrk- 
w je dotalneho zwjazka maja krutu 
wolu k zamĕrej dońć.

Dale předpołoži so rozprawa Znutř- 
kowneho misionstwa. Wona poda pře- 
hlad wo situaciji we wšĕch hałuzach 
dźĕła. Skoržeše so dla hubjeneho 
twarskeho stawa mnohich domow. 
Twarjenja su stare a njewotpowĕduja 
hižo žadanjam. N jefalu je na pjenje- 
zach, ale na twarskej kapaciće, kotraž 
dźĕ so wot stata bilancuje.

Čežišćo w  rozprawje Znutřkowne- 
ho misionstwa bĕ prašenje: „Što čini 
wosada za jeje škodźenych?" Lĕto 
1981 je dźĕ wot Zjednoćenych naro- 
dow (UNO) za „Lĕto škodźenych" 
wozjewjene. Rozprawješe SO1 nam, zo 
bydli w NDR 150 000 duchownje ško- 
aźenych dźĕći a młodostnych, 400 000 
dźĕći a młodostnych z ćĕlnymi ško- 
dami a 31 000 slepych.

Hižo w o tutych ličbach dyrbimy 
rozmyslować! Nic wšitcy tući škodźe- 
ni su derje schowani w  zhromadźen- 
stwje.

Dalši dypk diskusije bĕ rozprawa 
dźĕłoweje skupiny „Bože wotkazanje 
za dźĕći“ . Teologisce njewobsteja 
wobmyslenja, tež dźĕćom bože wot- 
kazanje dać. Wumĕnjenja su jenož: 
křćeńca, wuwučowanje wo božim 
wotkazanju, připušćenje wot nĕkak 
10 lĕt zhromadnje ze swojbu abo ze 
skupinu nabožiny. Tak so to hižo w 
nĕkotrych wosadach čini a ma so 
dale wupruwować.

Wubĕrki synody mĕjachu so ze za- 
podaćemi k wšelakorym temam zabĕ- 
rać. Wot 39 zapodaćow za čas synody 
so wo w jele z nich we wubĕrkach 
wuradźowaše. Wutwori so nowy wu- 
bĕrk wo hospodarskich prašenjach. 
Won ma nadawk, so zabĕrać z pro- 
blemami ratarstwa a lĕsnistwa, z 
twarstwom a prašenjemi kĕrchowow.

Zwjeselace je, zo su cyrkwinske 
dawki w  lĕće 1980 zaso wo 1,2 %  při- 
bĕrali.

Dale zabĕraše so synoda z planowa- 
nym nowotwarom cyrkwje Třoch 
křałow w  Drježdźanach, kiž so' we 
wojnje zniči.. Rozwaliny tuteje cyrk- 
w je steja w  Nowym  mĕsće na cen- 
tralnym mĕstnje. Cyrkej ma so w  při- 
(Pokročowanje na přichodnej stronje)

Na farje w  Chwaćicach, hdźež je 
lĕtsa Cyrkwinski dźeń: Tuton wo- 
braz pochadźa z lĕta 1931.

Na wobrazu widźimy wyšeho fara- 
rja Z a r j e ń k a  z jeho mandźelskej 
sedźo. Stejo w idźimy wotprawa na- 
lĕwo sup. n. wotp. Wdrtha, fararja 
Rychtarja, Zarjeńkoweho naslĕdnika 
w  Chwaćicach (won je we wojnje 
padnył), fararja n. w. Šołtu, pozdźišo 
duchowneho w  Rakecach, nĕtko w 
Drježdźanach, fararja Lehma (won 
bĕše jenož jenički kroć na seminarje 
a je  potom šoł do Nĕmcow), njeboh 
fararja Hornčerja, naposledku w  Hu- 
ćinje, a fararja na wotp. Lazarja.

Wyši farar Zarjeńk bĕše tehdom 
duchowny Chwaćičanskeje wosady a 
nawjedowaše serbski seminar. Je de- 
rje, zo spominamy dźaknje na tajkich 
muži, kiž su w  swojskej iniciatiwje 
spytali to narunać, štož so tehdom 
Serbam njeda — wukubłanje w  ma- 
ćeršćinje.

Zdobom dopomina nas wobraz na 
wuznam Chwaćic za nas ewangel- 
skich Serbow. Přińdźmy tuž wšitcy 
sem na cyrkwinski dźeń!



iStdž ma hižo dowol: rjane dožiwjenja zhromadnje z dźĕćimi w božej krasnej 
stwdrbje!

chodnych lĕtach nic jenož jako cyr- 
kej, ale jako „dom cyrkw je“ wuži- 
wać. Mysla na to, schadžowanišćo, 
možnosće za dohotowanske časy 
(Rustzeiten) a dźĕłarnju za zbraše- 
nych do njeje zatwarić. Enormne 
košty twara kryja so wot darow, ko- 
trež su jenož za to darjene.

Z tutym schadźowanjom synody 
bĕchmy hosćo w  Drježdźanskej cho- 
rowni diakonisow. Při kromje zetka- 
nja mĕjachmy přiležnosć, pjekarnju 
hostijow a dźĕłarnju paramentow do- 
mu diakonisow sej wobhladać. Dobra 
atmosfera domu a wulka starosć wo 
hosći domu budźe koždemu synodalej 
dołho dobra dopomnjenka.

Kurt Łatki 
serbski synodala

Naše nowiny a časopisy před 
100 lĕtami
Z Chwaćic

Naše pohrjebnišćo je nowe a rjane 
debidło dostało. Sotře Hana a Marja 
Kobanjec z K řiw eje Boršće bĕštej 
600 mk. za kupjenje zwona dariłej, z 
kotrymž by so při pohrjebanju a nje- 
dźelu a ročne časy zwoniło. Zwon bu 
wot k. Wernera w  Małym W jelkow je 
laty, waži tři centnarje 60 puntow a 
płaći 450 mk. K  napowĕsnjenju tute- 
ho zwona bĕše nĕtko twarjenje tor- 
ma nuzne, kotryž je k nowej kosćerni 
přitwarjeny; won je 20 łochći wysoki 
a wot murjerskeho mištra Winklera 
w  Njeswačidle wuwjedźeny. Runje 
kaž za zwćn buchu tež potrjeby a pje- 
njezy za torm zwjetša přez lubosćiwe 
dary nahromadźene, při čimž so ka- 
tolscy w  Dalicach a Chwaćicach na 
přećelne wašnje wobdźĕlichu.

Zwon bu na rjenje wupyšeny woz 
stajeny, kotremuž swjedźenski ćah, 
wobstejacy z dźĕći Chwaćanskeje šu- 
łe a wotrosćeneje młodosće, hać k L i- 
bochowskim (dźensa: Lubachowskim) 
mjezam napřećo ćehnješe. Potym zo 
bĕchu zwon pod spĕwanjom kĕrlu- 
šow na pohrjebnišćo dowjezli, jon na 
torm napowĕsli a z nim pozwonili, 
dźeržeše k. wučer Wićaz swjedźensku 
rĕč. Spominajo na nastaće twara, 
přeńdźe won na horni nastawk tor- 
ma, na kulu a křiž a rozestaješe wo- 
sebje, kajki wuznam ma křiž za kře- 
sćijana. Na koncu bu zaso zwonjene, 
a k. wučer spĕwaše z dźĕćimi prĕnje- 
je  klasy nĕkotre kĕrluše. Z tym bĕše 
swjedźeń skončeny, na kotryž bĕše 
so wulka črjoda přihladowarjow a 
přećelow wĕcy zešła.

Serbske Nowiny, 22. 10.1881

P O W Ĕ S Ć E
Berlin (ena): W  swojej rozprawje 

před X. stronskim zjĕzdom SED praji 
generalny sekretar Erich Honecker po 
słowje: „W  času, kotryž tuta roz- 
prawa wobjima, wuwiwaše so pomĕr 
socialistiskeho stata k cyrkwjam dale 
na zakładźe principa dźĕlenja stata 
wot cyrkwje. Poćahi přibychu na 
wotewrjenosći, zrozumjenju a zwol- 
niwosći ke konstruktiwnym rjadowa- 
njam. Při zetkanju předsydy statneje 
rady NDR z předsydstwom Konfe- 
rency ewangelskich cyrkwinskich 
wjednistwow w  NDR dnja 6. mĕrca 
1978 połoži so zakład za dalše wuwiće 
wĕcownych, wustawje wotpowĕdo-

wacych a połnych zrozumjenja po- 
ćahow. To samsne płaći za rozmołwu 
z předsydu Berlinskeje konferency 
biskopow dnja 15. 1. 1981. Tuta poli- 
tika je so wupruwowała. Budźemy 
z njej w  přichodźe pokročować."

Brandenburg (ena): Do tutoho mĕ- 
sta bĕ Zwjazk ewangelskich cyrk- 
w jow  w  NDR zwołał kongres „Mĕr 
dźensa". Nĕkak 50 wotposłancow 
krajnych cyrkwjow, zastupjerjo jed- 
notliwych dźĕłowych hałžkow a mĕ- 
rowych aktiwow, kaž Skutk młodych 
muži (Jungmannerwerk), student- 
skich wosadow, akcije Siihnezeichen 
a Křesćanskeje mĕroweje konferency 
(CFK) bĕchu so zešli, zo bychu wob- 
mysłili dalše kročele we wšĕm kře- 
sćanam napołoženej zamołwitosći za 
swĕtowy mĕr.

Ze serbskich fararjow wobdźĕli so 
farar Jan Lazar-Rakečanski jako 
wotposłanc našeje krajneje cyrkwje 
na kongresu.

Berlin (ena): Na swojim zeńdźenju 
24.-28. apryla ma synoda Ewangel- 
skeje cyrkwje w  Bramborskej mjez 
druhim nadawk, noweho biskopa za 
dotalneho dr. Schonherra, kiž dźe 
11. septembra 701ĕtny na wumĕnk, 
wuzwolić. Kolegij za wolbu biskopa 
wozjew i 27. mĕrca mjenje dr. theol. 
Christoph Demke (Berlin) a dr. theol. 
Gottfried Forck (Choćebuz) jako kan- 
didatow na tute wysoke zastojnstwo.

Lantana (Florida/USA — ena): Wo- 
srjedź mĕrca schadźowaše so Zhro- 
madna luthersko-katolska komisija, 
kotraž je wot zastupjerjow ewangel- 
sko-lutherskich a romsko-katolskich 
tworjena a so lĕtnje jonu zetkawa. 
Wona wozjew i dokument „W o du- 
chownym zastojnstwje w  cyrkwi“ . 
W  komunikeju so wuzbĕhny, zo je 
so w  zhromadnym zrozumjenju na 
tutym połu wažna kročel dałe sčiniła.

Lĕtuše zetkanje zabĕraše so dale 
z dwĕmaj problemomaj, kiž stej hižo 
dłĕje předmjet wuradźowanjow ko- 
misije: prašenje za formami a fazami 

romsko-katolskeje/ewangelsko-

lutherskeje cyrkwinskeje zhromad- 
nosće a prašenje za wzajomnym při- 
pušćenjom k Božemu wotkazanju.

SERBSKE B 0 Ž E  SŁUŽBY
Junij 1981
8. junija — 2. d źeń  sw jatkow
Bukecy: 8.30 hodź. kemše (sup. n. w. 

W)irth)
Njeswačidio: 8.30 hodź. kemše (farar 

Feustel)
Budyšin, Michałska: 9.00 hodź. kemše 

(farar Albert)
Budestecy: 14.00 hodź. kemše (farar 

Pjech)
14. junija
Hrodźišćo: 8.30 hodź. kemše (farar G. 

Laser)
Bart: 10.00 hodź. kemše (farar G. La- 

ser)
Huska: 10.00 hodź. kemše z božim 

wotkazanjom (sup. n. w. Wirth) 
21. junija
Poršicy: 8.30 hodź. kemše z božim 

wotkazanjom (sup. n. w. Wirth) 
Budyšink: 10.00 hodź. kemše z božim 

wotkazanjom (sup. n. w. Wirth) 
28. junija
9.00 hodź. Serbski cyrkwinski dźeń 

w  Chwaćicach 
5. julija
Budyšin, Michałska: 9.00 hodź. kemše 

(farar Albert)
Budestecy: 14.00 hodź. kemše z bo- 

žim wotkazanjom (farar G. Laser)

